
Cokorde Darma





"Nawegang! Titiang tan purun! Sareng akéh anékalawan, Perintah I Ratuné bes tawah pesan, Yadiapin titiang kalangkung nambet, manah titiangé kantun inget tekéning pianak titiangé sané kantun alit-alit tur somah titiangé, Wiréh titiang durung buduh, Ratuuuuu! Ratu Batara! Ngudiang titiang répot ngrereh kabrebehan muah kasangkétan kadi puniki?"

Sri Sudarsana malih nimbalin,

"Yan cai tuara nyak mapitulung, ento bena ngadanin cai mangéndépang wangsa, nyapuhang I Lekad Mumad. "

Kéto pangandikan idané raris ngambil tumbakné laut katujuang kauh kangin. I Sadara kedat-kedut kenehné. Takut macampur bani nutugin pamargin Ida Sang Sri Sudarsana sané nerajak nerumpak para saudagar jarané aji tumbak ané
mauyeng nganti macengung suarane, Para saudagar jarané makasami sampun sayaga ngarepin lantas maserabutan maju pacang nglempagin.

Ada ngampet bangkiang idané tur ané léna ada ngobéd  samaliha wénten batun salak idané katundik aji muncuk tumbak eluk, apisan laut makiud. Nanging ané bacel, saudagaré kena katujah nyését basangne bakal kausud nglantas bebetukanné makeplag, urab blaukné mabrarakan.

I Sadara prajani ngacep leluhur Arya Batan Gatép, lpun mapineh, yan malaib ipun tuara juari, Jek tekén ibanné padidi, Yadin para saudagar jarané liu suba képék lung, engsap tekén lawar tuwung, nanging sagét malih wénten teka


manguyeng kelésan srana keranjang ané anggona mondong

